
VENDIM
Nr. 16, datë 13.1.2022

PËR DISA NDRYSHIME DHE SHTESA NË VENDIMIN NR. 775, DATË 5.9.2013,
TË KËSHILLIT TË MINISTRAVE, “PËR MIRATIMIN E LISTËS

PËRFUNDIMTARE TË PRONAVE TË PALUAJTSHME PUBLIKE, SHTETËRORE,
QË TRANSFEROHEN NË PRONËSI OSE NË PËRDORIM TË BASHKISË

KAMZË, TË QARKUT TË TIRANËS”
Në mbështetje të nenit 100 të Kushtetutës dhe të neneve 3, 5 e 8, të ligjit nr. 8744, datë

22.2.2001, “Për transferimin e pronave të paluajtshme publike të shtetit në njësitë e qeverisjes
vendore”, të ndryshuar, me propozimin e zëvendëskryeministrit, Këshilli i Ministrave

VENDOSI:
1. Në listën e inventarit bashkëlidhur vendimit nr. 775, datë 5.9.2013, të Këshillit të

Ministrave, bëhen këto ndryshime dhe shtesa:
a) pronës me numër rendor 1637 i ndryshon sipërfaqja nga 500 000 (pesëqind mijë) m2 në 54

023 (pesëdhjetë e katër mijë e njëzet e tre) m2 dhe kjo pronë transferohet në pronësi të Bashkisë
Kamzë, për Njësinë Administrative Kamzë, sipas formularit dhe planit të rilevimit, që i
bashkëlidhen këtij vendimi;

b) prona me numër rendor 1810, me sipërfaqe 17 237 (shtatëmbëdhjetë mijë e dyqind e
tridhjetë e shtatë) m2, transferohet e shtohet në pronësi të Bashkisë Kamzë, për Njësinë
Administrative Kamzë, sipas formularit dhe planit të rilevimit, që i bashkëlidhen këtij vendimi.

2. Pronat e përcaktuara në pikën 1, të këtij vendimi, transferohen në pronësi të Bashkisë
Kamzë, për t’u përdorur në funksion të rindërtimit në Njësinë Administrative Kamzë, Bashkia
Kamzë, për të prekurit nga tërmeti i datës 26 nëntor 2019.

3. Bashkisë Kamzë i ndalohet të ndryshojë destinacionin e përdorimit të pasurive të
përcaktuara në pikën 1, të këtij vendimi.

4. Ngarkohen Bashkia Kamzë dhe Agjencia Shtetërore e Kadastrës për zbatimin e këtij
vendimi.

Ky vendim hyn në fuqi menjëherë dhe botohet në Fletoren Zyrtare.
ZËVENDËSKRYEMINISTËR

Arben Ahmetaj










